Сцэнарый лінейкі, прысвечанай адкрыццю Тыдня беларускай мовы
Звініць званок на лінейку, выходзяць 3 вучні вядучыя, 

уключаецца і ціха гучыць песня  + прэзентацыя “Бацька Нёман”
1 вучань. 

Неба чыстае і глыбокае,

І бярозавы ціхі гай…

Беларусь мая, сінявокая,

Беларусь мая, родны край.

У густых садах ты красуешся,

Сілай поўная маладой,

Ты агнямі ўся ярка свецішся,

Разліваешся збажыной.

2 вучань. Якая прыгожая назва ў нашай краіне – БЕЛАРУСЬ.

3 вучань. А яшчэ мы завём яе – РАДЗІМА

1 вучань. А яшчэ – БАЦЬКАЎШЧЫНА

2 вучань Радзіма—бо мы тут нарадзіліся, бо яна нам самая родная з усіх краін на цэлым свеце.

3 вучань. Бацькаўшчына – бо яна дасталася нам ад бацькоў нашых, дзядоў і прадзедаў… І так – аж да самых далёкіх продкаў.

1 вучань. Радзіма… Няма прыгажэйшай краіны. Яна – у нашым сэрцы, у сэрцы кожнага.

2 Вучань. 

Мяжуе з Польшчай, Украінай,

Расіяй, Латвіяй, Літвой

Твой родны край, твая Айчына,

Жыццё тваё і гонар твой. 

І ты яе запомні імя,

Як неба, сонца і зару.

Твая зямля, твая Радзіма

Названа светла – Беларусь.

3 вучань.

Што такое Бацькаўшчына,

Знаеш?

Гэта рэчка, сцежачка лясная,

Гэта ў лузе залатая пчолка,

А ў вачах тваіх – вясёлка.

Бацькаўшчына – гэта дом твой,

Школа;

Гэта песні, што звіняць наўкола,

Гэта сам ты,

Гэта тата твой і мама.

І сябры твае таксама.

1 вучань. 

О, край родны, край прыгожы!

Мілы кут маіх дзядоў!

Што мілей у свеце божым

Гэтых светлых берагоў,

Дзе бруяцца срэбрам рэчкі,

Дзе бары-лясы гудуць,

Дзе мядамі пахнуць грэчкі,

Нівы гутаркі вядуць…

1 настаўнік. (слайд “Тыдзень беларускай мовы і літаратуры” ) 

Пра Беларусь і беларускую мову можна гаварыць бясконца. Але пра іх трэба не толькі гаварыць, але і шанаваць, любіць і паважаць. Менавіта з гэтай нагоды традыцыйна ў нашай школе ладзяцца Тыдні беларускай мовы і літаратуры. Не стаў выключэннем і бягучы навучальны год. 

2 настаўнік. Хочам звярнуць вашую ўвагу на тыя мерапрыемствы, якія плануем правесці ў рамках Тыдня беларускай мовы і літаратуры. 
Пачынаем гартаць прэзентацыю па днях. Настаўнік дае каментар мерапрыемствам. Калі на экране паяўляецца слайд “Аўторак”, праводзім жараб’ёўку для вызначэння каманд, якія будуць гуляць у гульню “Размаўляем па-беларуску” ў аўторак. 

Пасля жараб’ёўкі далей ідзе прэзентацыя па днях. Заканчваецца прэзентацыя і зноў на экране слайд “Тыдзень беларускай мовы і літаратуры”
1 настаўнік  Спадзяёмся, што ў кожным з вас прачнецца сапраўдны беларус і не ўзнікне “цяжкое пытанне”, пра якое гаворыць у сваім вершы Мікола Арочка:

Часамі пытаннем ашпараць, як варам:


-- Чаму вы гаворыце па-беларуску?


А чаму па-балгарску гавораць у Варне?


А над Сенай – чаму па-французску?


Варта смеху, ды не да смеху,


Хоць на месцы маім смяяўся б усякі:


Чаму не па-польску гавораць чэхі?


І не па-чэшску—палякі?


Гавораць сур’ёзна, пытаюць цвяроза,


Чаму ад бяроз расце тая ж бяроза,


Чаму, як дзятва, дубнячок у дуброве


Лапоча з дубамі на той жа мове? Чаму?

2 настаўнік. А каб не задаваць гэтае балючае пытанне ЧАМУ давайце ўвесь гэты тыдзень будзем жыць па запаведзях, якія прапісаны ў вас на эмблемах. 

Выходзяць па чарзе прадстаўнікі кожнага класа (5 “А”, 5”Б”, …), выстраіваюцца ў лінейку і агучваюць сваю запаведзь. У гэты час на экране радок за радком паяўляюцца радкі з верша: 
Мову родную беражы.

Мовай роднаю даражы.
Мову родную шануй.

Мовай роднай не гандлюй.

Мову родную любі.

З мовай роднаю жыві.

Мовы роднай не кідай.

Мову дзецям перадай.

Мовы не аддай на здзек.

Толькі з мовай  пражывеш век.
Заканчваецца лінейка песняй у выкананні Пучылы Крысціны





120-ГОДДЗЕ 

КАМАНДА 7-8 КЛАСАЎ











КАМАНДА 9-х КЛАСАЎ











КАМАНДА 10 КЛАСА











КАМАНДА 11 КЛАСА











